
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса медбур муниципальнöй служащöй" республиканскöй конкурс котыртöм йылысь
Муниципальнöй передöвöй веськöдлан опыт паськöдöм, муниципальнöй службалысь нималöм лэптöм, меставывса асвеськöдлöм юкöнын тöдчана вермöмъясысь муниципальнöй служащöйясöс ошкöм могысь да "Медбур муниципальнöй служащöй" став Россияса конкурс нуöдöмкöд йитöдын Коми Республикаса Правительство шуис:

 1. Котыртны "Коми Республикаса медбур муниципальнöй служащöй" республиканскöй конкурс.

2. Вынсьöдны "Коми Республикаса медбур муниципальнöй служащöй" республиканскöй конкурс нуöдöм кузя организационнöй комитетлысь составсö 1 №-а содтöд серти.

3. Вынсьöдны "Коми Республикаса медбур муниципальнöй служащöй" республиканскöй конкурс йылысь положение 2 №-а содтöд серти.

4. Организационнöй комитетлы вöчны "Коми Республикаса медбур муниципальнöй служащöй" республиканскöй конкурс нуöдöмлысь кывкöртöдъяс 2007 вося апрель 1 лун кежлö.
5. Тайö шуöмыслöн 1 пунктын индöм мероприятиеяс нуöдöмкöд йитчöм рöскод мынтыны Коми Республикаса Юралысьлöн да Коми Республикаса Правительстволöн Администрацияса чöжöс да рöскод сметаын урчитöм сьöм тшöт весьтö.

Коми Республикаса Юралысь                                                    В.Торлопов

Сыктывкар

2007 вося февраль 19 лун

22 №

ВЫНСЬÖДÖМА

Коми Республикаса Правительстволöн

2007 во февраль 19 лунся 22 №-а шуöмöн

(2 №-а содтöд)

"Коми Республикаса медбур муниципальнöй служащöй" республиканскöй конкурс йылысь 

ПОЛОЖЕНИЕ

I. Панас

1. "Коми Республикаын медбур муниципальнöй служащöй" республиканскöй конкурс нуöдöм йылысь положение (водзö – Положение) урчитö "Коми Республикаса медбур муниципальнöй служащöй" республиканскöй конкурс котыртан да нуöдан пöрадок (водзö – конкурс).
2. Конкурсыс нуöдсьö "Медбур муниципальнöй служащöй" став Россияса конкурс серти, мый котыртöма "Муниципальнöй академия" став Россияса общественнöй организацияöн сы могысь, медым:

тöдмавны да ошкыны муниципальнöй служащöйясöс, кодъяслöн эмöсь меставывса асвеськöдлан юкöнын тöдчана вермöмъяс;

отсавны нимöдны муниципальнöй служащöйлысь уджсикассö;

паськöдны передöвöй практическöй опыт.

3. Конкурсыс нуöдсьö меставывса асвеськöдлöм юалöмъяс кузя да пырöны сэтчö татшöм номинацияяс:

3.1. История, правовöй да организационнöй могмöдöм.

3.2. Веськöдлöм, экономика да сьöм.

3.3. Муниципальнöй овмöс да олöм могмöдан система.

3.4. Кар стрöитöм, архитектура да муöн вöдитчöм.

3.5. Социальнöя сöвмöдöм.

3.6. Юöр сетöм сöвмöдöм.

II. Конкурсын участвуйтысьяс

Конкурсын участвуйтысьясöн вермасны лоны: муниципальнöй служащöйяс, муниципальнöй учреждениеясса да предприятиеясса уджалысьяс, кодъяслöн эмöсь муниципальнöй овмöс юкöнын да меставывса асвеськöдлöм сöвмöдöмын тöдчымöн практическöй вермöмъяс; меставывса асвеськöдлан олöмö пöртысь да бöрйöм органъясса веськöдлысь уджалысьяс, а сідзжö мукöд йöз, кодъяс уджалöны меставывса асвеськöдлöм кузя юалöмъяс серти (водзö – претендетнъяс).
2. Муниципальнöй юкöнлы индыссьö республиканскöй конкурсын участвуйтысьяслöн квота – быд номинация серти 1 участвуйтысьысь абу унджык.

III. "Коми Республикаса медбур муниципальнöй служащöй" республиканскöй конкурс нуöдöм кузя организационнöй комитетлöн уджаланног
1. Конкурс нуöдöм могысь котыртсьö "Коми Республикаса медбур муниципальнöй служащöй" республиканскöй конкурс нуöдöм кузя организационнöй комитет (водзö – оргкомитет).

2. Оргкомитетлöн медшöр могнас лоö "Коми Республикаса медбур муниципальнöй служащöй" республиканскöй конкурс да "Медбур муниципальнöй служащöй" став Россияса конкурслысь I (предварительнöй) этап нуöдöм.
3. Оргкомитет:

индö конкурсын участвуйтöм вылö претендентъясöн шыöдчöмъяс сетан кадколаст;

урчитö конкурслысь условиеяссö (конкурсын участвуйтöм вылö колана документъяслысь лыддьöг, найöс сетан пöрадок, претендентъяс дорö корöмъяс);

юöртö конкурс нуöдöм йылысь меставывса асвеськöдлан органъяслы;

примитö быд номинация серти, мый лоö "Медбур муниципальнöй служащöй" став Россияса конкурсын наградитöм да участвуйтöм вылö подулöн, конкурсын вермысьяс йылысь решение;
решайтö конкурс нуöдöмкöд йитчöм мукöд юалöм.

4. Оргкомитет вермö корны да босьтны претендентъяссянь, меставывса асвеськöдлан органъяссянь ассьыс уджсö олöмö пöртöм могысь колана юöр, корны оргкомитетлöн заседаниеяс вылö муниципальнöй юкöнъяс петкöдлысьясöс, экспертъясöс, специалистъясöс да наукаса уджалысьясöс.

5. Оргкомитетлысь заседаниеяс нуöдö оргкомитетса веськöдлысь, а кор сійö абу – оргкомитетса веськöдлысьöс вежысь.

6. Оргкомитетса заседание лыддьыссьö правомочнöйöн, кор заседание вылын лоöны сэтчö пырысь джынсьыс унджыкыс.

7. Оргомитетлысь решениесö примитöны восьсöн гöлöсуйтöмöн да лыддьыссьö сійö примитöмöн, кор сы вöсна гöлöсуйтісны заседание вылын оргкомитетö вöлöм пырысьясысь унджыкыс. Оргкомитетса веськöдлысьлöн эм вына гöлöс право.

8. Оргкомитетса решениеяс оформитсьöны сёрнигижöдъясöн, мый кырымалöны веськöдлысь да секретар.
9. Оргкомитетлысь уджсö организационно-техническöя могмöдö Коми Республикаса Юралысьлöн да Коми Республикаса Правительстволöн Администрация.

IV. Конкурсын участвуйтöм, материалъяс видлалöм да конкурсын результатъяс вынсьöдöм вылö шыöдчöмъяс примитан пöрадок
1. Конкурсын участвуйтöм вылö претендентъяс сетöны Коми Республикаса Юралысьлöн да Коми Республикаса Правительстволöн Администрацияö татшöм документъяс:

1.1. Конкурсын участвуйтöм вылö шыöдчöм тайö Положение дорö 1 содтöд серти.

1.2. Меставывса асвеськöдлан лöсялана органсянь ходатайство.

1.3. Конкурсын участвуйтысьлысь анкета, кодöс эскöдöма уджалан местаын тайö Положение дорö 2 содтöд серти.

1.4. Уджалан местаын эскöдöм биографическöй справка.

1.5. Удж паськыда опишитöм тайö Положение дорö 3 содтöд серти.
1.6. Претендентлысь вермöмъяс эскöдысь мукöд документ (бöръя кадö збыльмöдан проектъяслöн лыддьöг, уна пöлöс аттестационнöй комиссияяслöн справкаяс да мукöд).

2. Тайö юкöдса 1 пунктын индöм документъясыс сетсьöны оргкомитетö конкурсын вермысьясöс бöрйöм вылö.

3. Шыöдчöмсö вермасны не примитны сэк, кор документъяссö сетöма тайö Положениелысь корöмъяссö торкöмöн, либö абу ставнас, либö урчитöм кадсö торкöмöн.

4. Оргкомитет претендентъясöн сетöм документъяс видлалöм бöрын индö конкурсын вермысьясöс (I, II, III местаяс).

Быд номинация кузя I, II, III местаяс босьтысь йöзлы сетсьö почётнöй диплом да дона козин.

5. Оргкомитет мöдöдö "Медбур муниципальнöй служащöй" став Россияса конкурслöн II (бöръя) этапын участвуйтöм вылö I этапын вермысьяслысь материалъяс – быд номинация кузя 2 мортысь оз унджык.

6. Конкурсын вермысь вермö нöшта öтчыдысь участвуйтны конкурсын куим во мысти оз водзджык.

7. Конкурсыс мунö быд во.

_______________________
"Коми Республикаса

медбур муниципальнöй служащöй"

республиканскöй конкурс

нуöдöм йылысь положение дорö
1 СОДТÖД

"Коми Республикаса медбур муниципальнöй служащöй" республиканскöй конкурсын участвуйтöм вылö
ШЫÖДЧÖМ

1. Муниципальнöй юкöн ним.

2. Ов, ним, вич (ставнас).

3. Уджалан места.

4. Чин.

5. Номинация ним.

6. Йитöд кутана пасйöдъяс: инпас, телефон, факс.
Кадпас                                                                                            Кырымпас

 "Коми Республикаса

медбур муниципальнöй служащöй"

республиканскöй конкурс

нуöдöм йылысь положение дорö
2 СОДТÖД

"Коми Республикаса медбур муниципальнöй служащöй" республиканскöй конкурсын участвуйтысьлöн 
АНКЕТА

Ов ___________________________________________________________
Ним __________________________________________________________

Вич __________________________________________________________

Чужан кадпас _______ вося _________________"_____" лун.

Уджалан места ________________________________________________

Чин __________________________________________________________

Организациялöн инпас __________________________________________

Тел./факс (карлöн кодöн) ________________________________________

E-mail ________________________________________________________

Велöдчöм _____________________________________________________

Муниципальнöй службаын стаж (муниципальнöй учреждениеясын да предприятиеясын удж) __________________________________________

Квалификационнöй разряд (эм кö)________________________________

Лыддьöдлöй ёна тöдчана да сьöкыдлуна заданиеяс вöчöмысь 
ошкöмъяс _____________________________________________________
Нуöданныд-ö Ті преподавательскöй удж___________________________

Эмöсь-ö Тіян наградаяс _________________________________________

Эм-ö Тіян МСУ юкöнса уджсикасын тöдöмлун _____________________
Кутшöм нöшта юöр асланыд удж йылысь Ті кöсйинныд содтöд юöртны ______________________________________________________________
Гижан кадпас                                                                              Кырымпас

"Коми Республикаса

медбур муниципальнöй служащöй"

республиканскöй конкурс

нуöдöм йылысь положение дорö
3 СОДТÖД

Удж паськыда опишитöм

Петкöдлан муниципальнöй юкöн сöвмöдöмын пай объективнöя да быд боксянь донъялöм могысь колö сетны татшöм юöр.
1. Претендентлöн анкетнöй пасйöдъяс (О.Н.В., чин, меставывса асвеськöдлан системаын опыт да удж кадколаст йылысь юöръяс).

2. Претендентöн петкöдлан меставывса асвеськöдлан территориальнöй единица кузя показательяс татшöм форма серти:

тайö муниципальнöй юкöнын мутасöн веськöдлöмлöн тшупöд – кар кытш, муниципальнöй район, кар овмöдчöмин, сикт овмöдчöмин;

меставывса асвеськöдлан олöмö пöртысь (бöрйöм) органса (администрацияса) аппаратын уджалысьяслöн лыд;

меставывса асвеськöдлан тайö мутаслöн плöщадь ыджда (кв. км/га);

олысь йöз лыд;

тайö муниципальнöй юкöнлöн мукöд аслыспöлöс торъялöм.

3. Кутшöм тэчас юкöдулын (муниципальнöй юкöнса, муниципальнöй учреждениеса да предприятиеса администрацияын) уджалö претендент (öтув компетенция юкöдув, отрасльлöн тэчасса юкöдув, отсасян служба либö юкöдув, веськöдлысь).
4. Кутшöм улынджык индöм юалöмъяс видлалöмын да решитöмын участвуйтö претендент (уджлöн туйвизьö пуктыны пас):
нуöдö исполнительно-распорядительнöй удж (пуктö да индö могъяс, примитö да олöмö пöртö веськöдлан решениеяс, сöгласуйтö, донъялö результатъяс);
нуöдö контроль;

дасьтö да котыртö мероприятиеяс;

планируйтö сьöм да бюджет, лöсьöдö, вынсьöдö да олöмö пöртö меставывса бюджет;

киын кутö, вöдитчö да распоряжайтсьö муниципальнöй эмбурöн (муöн, зданиеясöн, стрöйбаясöн);

решайтö оланін юкöнса да ОКО мытшöдъяс (ваöн могмöдöм, канализация, оланін фонд уджöдöм, шоныдöн могмöдöм, мутас идралöм да бурмöдöм);

сетö нуждайтысь категория гражданалы социальнöй отсöг да социальнöй услугаяс;

регулируйтö муниципальнöй юкöнса мутасын му кузя йитöдъяс да муöн вöдитчöм, эмбур юкöнын йитöдъяс;
могмöдö тайö муниципальнöй юкöнлысь социальнöй инфраструктура;

котыртö муниципальнöй юкöнса мутасын уджалысь общественнöй организацияяскöд йитöд кутöм кузя удж;

веськöдлö вöр-ва видзöмöн да вöр-ва вöдитчöмöн.

5. Дженьыда опишитны удж результатъяс.

6. Меставывса асвеськöдлöм котыртöм пыртöм да бурмöдöм кузя новацияяс, уджтасъяс, мероприятиеяс, мутасöн веськöдлöм да наын участвуйтöм. 
7. Претендентöн лоöмын да уджсикас серти быдмöмын аслыспöлöслунъяс велöдан (образовательнöй) заведениеяс индöмöн, кöні претендент велöдчис либö выльысь велöдчис да кыпöдіс тöдöмлунъяс да кутшöм специальносьт серти.
8. Ошкöмъяс (правительствосянь да мукöд награда, премияяс, почёт нимъяс, лауреатство), отзывъяс да мукöд документ, кутшöмъяс эскöдöны претендентлысь организационно-распорядительнöй уджъясын опытсö да подведомствоса мутасын меставывса асвеськöдлан шöр мог да могъяс шöдöдöмын верманлунъяссö.
Кадпас                                                                 Веськöдлысьлöн кырымпас
                                                                                                                        исп. Исакова   9 891 пас     
